
Kaji selidik yang dijalankan secara meluas di peringkat kebangsaan ini tidak mungkin dijayakan tanpa 

bantuan dan sokongan dari pelbagai pihak. Oleh itu, bagi pihak para penyelidik dan sidang pengarang, saya 

ingin merakamkan setinggi-tinggi penghargaan dan terima kasih kepada pihak pengurusan IPTA, IPTS, 

politeknik, kolej komuniti,  dan institusi latihan di bawah KSM serta pegawai-pegawai mereka yang telah 

memberi kerjasama dalam pembekalan data graduan dan menggalakkan penyertaan para graduan institusi 

mereka. Adalah diharapkan kerjasama dan komitmen yang diberi ini akan berterusan di masa-masa akan 

datang.

Setinggi penghargaan kepada Menteri Pengajian Tinggi, Yang Berhormat Dato’ Seri Mohamed Khaled 

bin Nordin dan Ketua Setiausaha Kementerian Pengajian Tinggi, Datuk Ab. Rahim bin Md. Noor, yang 

telah banyak memberi dorongan dan kerjasama sepenuhnya dalam menjayakan kaji selidik ini sehingga 

terhasilnya laporan ini. Terima kasih kepada semua pihak yang terlibat secara langsung dengan kajian ini, 

khususnya Bahagian Perancangan dan Penyelidikan, Bahagian Pengurusan Maklumat, Jabatan Pengajian 

Tinggi, Jabatan Pengajian Politeknik dan Jabatan Pengajian Kolej Komuniti. 

Kepada para graduan yang telah memberi respons kepada kaji selidik 2010 ini, kami ucapkan berbanyak 

terima kasih dan jasa baik semua sentiasa dihargai. Saya juga ingin mengucapkan setinggi-tinggi 

penghargaan kepada semua kakitangan Unit Data yang telah berusaha dengan penuh dedikasi dan komited 

bagi menjayakan usaha murni ini.

DR. MD. YUSOF ABU BAKAR

Ketua Pengarang

PENGHARGAAN

Kata-kata aluan YB Menteri.

Kesediaan Malaysia untuk melangkah sebagai sebuah negara maju dan berpendapatan tinggi pada masa 

hadapan bergantung kepada kualiti modal insan yang dilahirkan oleh institusi pengajian tinggi (IPT). 

Proses pembangunan dan kemajuan negara mesti melibatkan golongan mahasiswa yang bekerjasama 

dengan pelbagai pihak secara bijak dan aktif. Dengan itu, mahasiswa yang dilahirkan bukan sahaja dapat 

berperanan secara aktif dalam sebuah negara maju dan berjaya, tetapi mempunyai pemikiran yang kritis, 

berdaya saing serta hidup dengan serasi dalam masyarakat global yang kompetitif dengan kepelbagaian 

budaya serta nilai. Ianya juga menjadi kunci untuk Malaysia melangkah setapak ke hadapan dalam bidang 

pendidikan.

Atas sebab itu, pihak Kementerian mewujudkan pelbagai polisi dan program yang strategik untuk 

meningkatkan kualiti perkhidmatan bagi memajukan lagi sistem pendidikan tinggi negara. Satu sistem 

pemantauan diwujudkan bagi meninjau kemajuan dan kemudahan di IPT serta maklumat graduan yang 

melanjutkan pengajian dan maklumat graduan yang sudah memasuki dunia pekerjaan. Ini secara tidak 

langsung membolehkan Kementerian mengetahui keadaan yang lebih tepat mengenai senario alam 

pekerjaan graduan di samping mengenalpasti ruang-ruang untuk melakukan penambahbaikan yang lebih 

strategik.  

Besarlah harapan saya dan juga pihak Kementerian agar sokongan dan kerjasama anda akan berterusan 

dari masa ke semasa di dalam memberi pandangan melalui soal selidik bagi merealisasikan dan menjayakan 

aspirasi serta menyumbang kepada pembangunan negara. Sebagai sebuah negara yang membangun dan 

mempunyai program-program transformasinya tersendiri, peranan dan sumbangan golongan muda 

khususnya mahasiswa amatlah penting.

KATA ALUAN MENTERI PENGAJIAN TINGGI

KAJIAN PENGESANAN GRADUAN KPT

Akhir kata, tahniah dan syabas diucapkan kepada semua yang terlibat dan telah berusaha gigih dalam 

merealisasikan penerbitan Laporan Kajian Pengesanan Graduan 2010 ini. Harapan saya agar kita dapat 

bersama-sama menjadikan bidang pendidikan ini sebagai landasan untuk menuju ke arah kecemerlangan 

negara.

Sekian, terima kasih.

MOHAMED KHALED BIN NORDIN

Seiring dengan hasrat Kementerian Pengajian Tinggi (KPT) untuk menjadikan pendidikan di negara kita 

bertaraf dunia, modal insan merupakan aset utama yang perlu dijana sehingga mampu bersaing di peringkat 

antarabangsa. Dalam zaman ledakan maklumat ini, segala pengetahuan, kemahiran dan kepakaran dalam 

menguasai sesuatu ilmu itu amatlah diperlukan. Kepentingan itu tidak semestinya sekadar memenuhi 

tuntutan kerjaya semata-mata namun ianya turut menyumbang kepada kekuatan modal insan dan 

melestarikan pembangunan negara pada masa depan. Atas sebab itu, KPT sentiasa mengambil inisiatif 

dengan membuat penambahbaikan kelemahan yang sedia ada supaya graduan menjadi generasi yang lebih 

mantap, berkualiti, berdaya saing serta mempunyai jati diri yang kukuh.

Kejayaan Bahagian Perancangan dan Penyelidikan dalam menjalankan kajian ini terhadap para graduan 

yang baru berkecimpung dalam dunia pekerjaan amatlah dihargai. Laporan Kajian Pengesanan Graduan 

2010 yang dihasilkan ini diharap dapat dikongsikan bersama untuk pembangunan negara pada masa akan 

datang. Melalui data-data ini juga, KPT dapat mengetahui segala bentuk permasalahan yang dihadapi 

graduan bagi membantu mereka dari masa ke semasa. Justeru, diharapkan agar Bahagian Perancangan 

dan Penyelidikan bukan sahaja terus berusaha menjalankan kajian seperti ini di masa hadapan tetapi juga 

mempunyai pelbagai maklumat dan pengetahuan yang berharga daripada data-data yang dikumpulkan.

KATA ALUAN 

KETUA SETIAUSAHA
KEMENTERIAN PENGAJIAN TINGGI

BUKU PROGRAM

LAPORAN KAJIAN PENGESANAN GRADUAN (SKPG 1) 2010

Akhir kata, saya berharap agar laporan yang diterbitkan ini mencapai matlamat yang disasarkan serta 

diharapkan dapat memberi manfaat kepada semua pihak. Semoga usaha gigih ini dapat memantapkan lagi 

sistem pengajian tinggi negara.

Sekian, terima kasih.

(DATUK AB. RAHIM BIN MD. NOOR)

